
Annotatsiya: Ushbu magqolada ingliz tilini o ‘rganishda lug ‘at boyligini oshirishga xizmat
qiluvchi xalgaro metodlarning ilmiy-nazariy va amaliy jihatlari tahlil etilgan. Tadqiqotda zamonaviy
va an’anaviy uslublar — kontekstual yondashuv, takvorlash oraliglari (spaced repetition),
audiovizual vositalardan foydalanish, gamifikatsiva va lug ‘at daftari metodlarining samaradorligi
BI1-B2 darajadagi 100 nafar o ‘quvchi ishtirokida eksperimental tarzda baholangan. Har bir metod
asosida o ‘quvchilarning yangi so ‘zlarni eslab qolish foizlari aniglangan va ularning amaliy
fovdaliligi tahlil gilingan. Tadqgiqot natijalari ingliz tili ta’limida kontekst va interfaol metodlarning
ustunligini, shuningdek, texnologiyalarning ta’lim samaradorligini oshirishdagi o ‘rnini asoslab
bergan. Maqgolada metodlar samaradorligi ilmiy asoslar va global amaliyotlar bilan gqiyosiy
ko ‘rinishda yoritilgan.

Kalit so‘zlar: ingliz tili, lug‘at boyligi, kontekstual yondashuv, takrorlash oraliglari,
gamifikatsiya, texnologik ilovalar, audiovizual metod, xalgaro metodlar, ta’lim samaradorligi, so‘z
o zlashtirish.

I. KIRISH

Hozirgi globallashuv davrida ingliz tilini o‘rganish nafaqat kommunikativ
ehtiyoj, balki ilmiy, kasbiy va shaxsiy rivojlanishning ajralmas qismiga aylangan.
Aynigsa, til o‘rganish jarayonida lug‘at boyligini shakllantirish va uni tizimli
rivojlantirish til kompetensiyasining eng muhim komponenti hisoblanadi. Zamonaviy
lingvistik tadqiqotlar shuni ko‘rsatmoqdaki, leksik birliklarning o‘zlashtirilishi til
o‘rganuvchilarning umumiy til darajasiga bevosita ta’sir ko‘rsatadi va ayni paytda
ularning eslab qolish, kontekstual tushunish, va tilga mos qo‘llay olish qobiliyatlarini
ham belgilaydi.

Prezidentimiz Shavkat Mirziyoyev bu borada shunday ta’kidlaydi: “Bugungi
kunda har bir yosh zamonaviy bilim va kasb-hunar egasi bo‘lishi, kamida uchta xorijiy
tilni puxta o‘zlashtirishi kerak. Bu borada davlatimiz ta’lim tizimini tubdan isloh qilish
orqali har bir o‘quvchiga shunday imkoniyatlarni yaratib bermoqda’®’.

Xalgaro miqyosda ingliz tilini o‘rganishda qo‘llanilayotgan samarali lug‘at
o‘rgatish metodlari orasida “Vocabulary Notebooks”, “Spaced Repetition Systems
(SRS)”, “Lexical Approach”, “Semantic Mapping”, “Corpus-based Learning”, va
“Contextualized Vocabulary Instruction” kabi uslublar alohida o‘rinni egallaydi.®®
Ushbu metodlar xorijiy tillarni o‘rgatish metodikasida ko‘plab empirik tadqiqotlar
asosida ishlab chiqilgan va ularning amaliy samaradorligi ilmiy jurnallarda
tasdiglangan. Aksariyat hollarda, o‘quvchilarning lug*at boyligi cheklanganligi sababli
ularning o‘qish, yozish, tinglab tushunish va gapirish ko‘nikmalarida sustkashlik
kuzatiladi. Shu bois, xalgaro miqyosda sinalgan metodlarning o‘quv jarayoniga tatbiq

7 Mirziyoyev, Sh. M. (2022). Yangi O‘zbekiston taraqqiyot strategiyasi — bu inson qadrini yuksaltirish strategiyasidir. Prezident.uz.
https://president.uz/uz/lists/view/5000
% Zhang, Y. (2022). Vocabulary Acquisition through Flashcards. Nanjing University Journal.

etilishi o‘quvchilar til ko‘nikmalarining barcha yo‘nalishlarida ijobiy natija berishini
kafolatlaydi. Aynigsa, SRS va kontekst asosida lug‘at o‘rgatish kabi yondashuvlar
so‘zlarni uzoq muddatli xotirada saqlab qolishda yuqori samaraga ega ekanligi
aniglangan.

I1. ASOSIY QISM

Mazkur tadqiqotda ingliz tilini o‘rganishda lug‘at boyligini rivojlantirishga
qaratilgan xalqaro miqyosda samarali deb topilgan yettita metod tahlil qilindi.
Metodlar tanlovi ularning ilmiy asoslanganligi, amaliy qo‘llanilishi va turli
mamlakatlarda sinovdan o‘tganlik darajasi asosida amalga oshirildi. Har bir metodga
alohida yondashilib, o‘quvchilar natijalariga ta’siri ilmiy maqolalar va tajriba
sinovlariga asoslangan holda baholanganda shuni ko‘rish va tahlil qilish mumkinki:

2.1. Flashcard Metodi: Flashcard (kartochka) usuli eng keng targalgan va
intuitiv yondashuvlardan biri hisoblanadi. Bu metodda yangi so‘zlar bir tomonda
inglizcha, boshga tomonda tarjimasi bilan yozilgan kartochkalar yordamida eslab
golishga qaratilgan. Tadqiqot natijasi: 2022-yilda Xitoydagi Nankin universiteti
tadqiqotchilari 120 talabani ikkita guruhga ajratib, ulardan biri flashcard metodini,
ikkinchisi esa odatiy daftar bilan yodlash usulini qo‘lladi. Flashcard guruhi so‘z
boyligini 27% ko‘proq oshirdi®.

2.2. Spaced Repetition System (SRS): Bu metod vaqt oralig‘ini uzaytirib
so‘zlarni qayta ko‘rish tizimiga asoslanadi. Anki, Quizlet kabi SRS asosidagi
platformalar eng mashhur vositalardandir. Natijalar: Germaniyada o‘tkazilgan
tadqiqotda 78% ishtirokchi SRS usuli orqali 4 hafta davomida 200 dan ortiq yangi
so‘zlarni muvaffaqiyatli yodlab olgan.

2.3. Contextual Learning (Kontekstda o‘rganish): So‘zlarni jumla yoki matn
ichida o‘rganish ularning ma’nosini anglab yetishga yordam beradi. Bu metod orqali
semantik bog‘lanishlar kuchayadi. Misol: “He was exhausted after the long journey”
gapida “exhausted” so‘zi “charchagan ma’nosida ishlatilgan. Kontekst orgali so‘zning
ma’nosi osongina tushuniladi. Tadqiqot: AQSHdagi Columbia universiteti tadqiqoti
kontekstual o‘rganish usuli bilan o‘rgangan talabalar 6 haftada 35% ko‘proq so‘z eslab
qolganini ko‘rsatdi ”'.

2.4. Mnemonic Techniques (Esda qolarli bog‘lamalar): So‘zlarni xotirada
saglab golish uchun gisqartmalar, so‘z o‘yinlari, vizual bog‘lamalar ishlatiladi. Misol:
So‘z "bizarre" (g‘alati) — “BIZ ARE strange” sifatida bog‘lab o‘rganiladi. Natijalar:
2021-yilgi turk tadqiqotida mnemonic usuli bilan oqitilgan talabalar nazorat guruhiga
garaganda 42% ko‘proq so‘zlarni eslab qolgan’.

2.5. Lexical Notebook (So‘z daftarini yuritish): Talaba o°‘zining individual
lug‘at daftari orqali yangi so‘zlarni yozib boradi, ularni misollar bilan boyitadi va

% Nakata, T. (2008). English vocabulary learning with word lists, word cards, and computers: Implications from cognitive
psychology research for optimal spaced learning. ReCALL Journal, 20(1), 3-20.

70 Hill, A. C. (2022). The effectiveness of mnemonic devices for ESL vocabulary retention. English Language Teaching, 15(4), 6-20.
71 Zaidi, A., Caines, A., Moore, R., Buttery, P., & Rice, A. (2020). Adaptive forgetting curves for spaced repetition language learning.
arXiv preprint arXiv:2004.11327.

72 Ibrahim, A., Huynh, B., Downey, J., Héllerer, T., Chun, D., & O’Donovan, J. (2017). ARbis Pictus: A study of language learning
with augmented reality. arXiv preprint arXiv:1711.11243.

mavzulashtiradi. Tajriba: Malayziyada olib borilgan tajribada, 10 hafta davomida
lexical notebook yuritgan guruhda test ballari 18% oshgan’.

2.6. Task-Based Learning (Vazifalarga asoslangan yondashuv): O‘quvchilar
so‘zlarni topshiriq bajarayotganda amalda o‘rganadi. Masalan, intervyu yozish, xarita
chizish, so‘zlardan hikoya tuzish. Natija: Buyuk Britaniyada 2020-yilda olib borilgan
eksperimentda bu usul 30% ko‘proq so‘zlarni faol foydalanishga olib kelgan’™.

2.7. Corpus-Based Vocabulary Learning (Korpusga asoslangan o‘rganish):
Bunda o‘quvchilar real til materiallariga (gazeta, roman, film ssenariylari) asoslangan
korpuslardan foydalanadi va so‘zlarni autentik kontekstda o‘rganadi. Tadqiqot:
Norvegiya universiteti talabalari korpus asosidagi darslardan so‘ng CEFR testlarida
22% yugqori natija ko‘rsatgan’’.

Har bir metod o‘zining samaradorligi bilan ajralib turadi. Ammo SRS,
kontekstual va task-based metodlar xalgaro miqyosda eng yuqori natijalarni bergan deb
baholanadi. Bular natijaviylik (foydalanuvdagi so‘zlar soni), eslab qolish muddati va
o‘quvchi qiziqishini jalb qilish mezonlari bo‘yicha yuqori baholarga ega.

Ushbu ilmiy tadqiqot doirasida ingliz tilida lug‘at boyligini oshirishga xizmat
qiluvchi xalgaro metodlarning samaradorligini aniqlash maqgsadida tajriba-sinov ishlari
olib borildi. Sinovlar ikki oy davomida, CEFR tizimiga ko‘ra B1-B2 darajadagi 100
nafar o‘rta bo‘g‘in o‘quvchilar ishtirokida amalga oshirildi. Har bir metodga alohida
yondashildi, ishtirokchilar 5 guruhga bo‘lindi, va ularning har biriga turli metodlar
asosida dars berildi. Har bir metod yakunida nazorat testlari, eslab qolish darajasi,
kontekstda qo‘llay olish salohiyati va umumiy motivatsiya baholandi. Quyida har bir
metodga oid batafsil tahlil keltirsak:

1. Kontekstual metod (Context-based learning): Bu metodda yangi so‘zlar real
matnlar — magqolalar, hikoyalar, suhbatlar orqali o‘rgatildi. O‘quvchilar so‘zlarni
grammatik tuzilma, semantik kontekst va nutq jarayonidagi funksiyasi bilan birgalikda
o‘zlashtirishdi.

Natija: 82% ishtirokchi yangi so‘zlarni to‘g‘ri eslab qolgan, ularni gaplarda
ishlata olgan.

Ilmiy asos: Bu usul semantik tarmoq nazariyasiga asoslanadi, ya’ni so‘zlar
kontekst orqali miyada kuchli assotsiatsiya hosil giladi’®.

Afzalligi: So‘zlarni eslab qolishdan tashqari, ularni real hayotiy vaziyatda
qo‘llash ko*‘nikmasini shakllantiradi.

Misol: “environment” so‘zi iqlim o°‘zgarishi haqidagi maqola orqali
o‘rgatilganida, talabalarning uni eslab qolish koeftitsienti 1,4 barobar yuqori bo‘lgan.

2. Takrorlash oraliglari (Spaced Repetition): Ishtirokchilarga Anki va Quizlet
dasturlari orqali yangi so‘zlar takrorlash oralig‘i bilan taklif etildi (1-kun, 3-kun, 7-kun
va 10-kun). Har bir takrorlashda so‘z vizual, fonetik va tarjima jihatidan
mustahkamlandi.

Natija: 86% o‘quvchi 10 kundan ortiq davomida so‘zlarni to‘liq eslab qolgan.

73 Webb, S., & Nation, P. (2017). How Vocabulary Is Learned. Oxford: Oxford University Press.

74 Nation, 1. S. P. (2013). Learning Vocabulary in Another Language (2nd ed.). Cambridge: Cambridge University Press.
75 Miiller, H. (2021). Effectiveness of SRS in Vocabulary Learning. Language Learning Journal.

76 Thompson, R. (2020). Contextual Learning and Retention. Columbia Studies in Education.

Ilmiy asos: Ebbinghausning “unutish egri chizig‘i” nazariyasi asosida ishlab
chigilgan bo‘lib, muntazam takrorlash bilimni uzoq muddatli xotirada saqlaydi’’.

Afzalligi: Avtomatlashtirilgan eslatmalar orqali yodlashni shaxsiylashtirish
mumkin.

Tajriba natijasi: Talabalar so‘zlarni 20 kundan keyin ham 78% aniqlikda testda
to‘g‘ri ishlata olishgan.

3. Vizual va audiovizual metodlar: Bu guruhga videodarslar, rasmlar bilan
boyitilgan flash-kartlar, animatsiyalar asosida taqdim etilgan so‘zlar o‘rgatildi.

Natija: 74% ishtirokchi so‘zlarni eslab qolgan.

[lmiy asos: Dual Coding Theory — informatsiya bir vaqtning o‘zida vizual va
verbal kodda gabul qgilinsa, xotirada kuchliroq saqlanadi’®.

Misol: “responsibility” so‘zi bilan bog‘liq animatsion video orqali
o‘rganilganda, 3 hafta davomida eslab qolish darajasi 76% bo‘lgan.

Afzalligi: Vizual effektlar nutq xotirasini rag‘batlantiradi, ayniqsa vizual
o‘quvchilar uchun.

4. Lug‘at daftari tutish (Vocabulary notebook method): O‘quvchilar har kuni
yangi so‘zlar va ularning tarjimalarini shaxsiy daftarga yozishdi. Har hafta bu lug‘at
test orqali tekshirildi.

Natija: 68% o‘quvchi yangi so‘zlarni eslab qolgan.
Ilmiy asos: Metakognitiv yondashuv orqali mustaqil o‘rganish ko‘nikmasini
rivojlantiradi ”°.

Kamchiligi: So‘zlar yodlanadi, biroq real kontekstda ishlatilmaydi.

Tahlil: Bu metod fagat o°z-0°zini nazorat gila oladigan va yozma o‘quvchilarga
samarali bo‘lishi mumkin.

5. O‘yinga asoslangan metodlar (Gamification): Bu guruhda o‘yinli platformalar
— Kahoot, Wordwall, Blooket orqali lug*at yodlash amalga oshirildi.

Natija: 70% ishtirokchi testdan muvaffaqiyatli o‘tgan.

Ilmiy asos: O‘yin orqali o‘rganish motivatsiyani oshiradi va bilimni qizigarli
shaklda yetkazadi®.

Misol: “occupation” mavzusida Wordwall o‘yini orqali 25 ta so‘z yodlangan, 3
haftadan so‘ng 70% talabalar bu so‘zlarni to‘g‘ri ishlata olgan.

Afzalligi: Eng ko‘p motivatsiya beruvchi metod, biroq murakkab akademik
so‘zlar uchun cheklangan.

77 Aydin, B. (2021). Mnemonic Techniques in ELT. Turkish Linguistic Review.

78 Thompson, R. (2020). Contextual Learning and Retention. Columbia Studies in Education.

Olingan natijalar asosida quyidagilarni aniqlash mumkin:

Metod nomi Eslab qolish Amaliy Motivatsiya Tavsiya
darajasi (%) qo‘llash darajasi
Takrorlash oraliglari 86% Yugqori O‘rta Juda yugqori
Kontekst asosida 82% Yugqori O‘rta Juda yugqori
o‘rganish
Vizual va audiovizual 74% O‘rta Yugori Yugqori
Gamifikatsiya 70% O‘rta Yugqori O‘rta
(o‘yinsimon)
Lug‘at daftar usuli 68% Past Past Nisbatan past
Takrorlash oraliglari metodi — bu xotira asosida chuqur o‘zlashtirishga

erishuvchi eng ishonchli metod bo‘lib, u texnologik qo‘llanmalar yordamida joriy
qilinadi. Kontekstual o‘rganish esa tilni real hayotda qo‘llash qobiliyatini kuchaytiradi.
Shuningdek, o‘yinli va vizual metodlar o‘quvchilar motivatsiyasini oshirishda muhim
o‘rin tutadi.

III. NATIJALAR

Tadqiqot natijalari shuni ko‘rsatdiki, ingliz tilini o‘rganishda lug‘at boyligini
oshirish uchun qo‘llanilgan xalgaro metodlarning samaradorligi sezilarli darajada farq
giladi. Har bir metod o‘ziga xos yondashuv, kognitiv yondashuv va ta’lim oluvchining
motivatsiyasiga qarab turlicha natija berdi.

1. Takrorlash oraliglari metodining ustunligi: Tajribada takrorlash oraliglari
asosida ta’lim olgan o‘quvchilarning so‘z eslab qolish darajasi 86% ni tashkil etdi. Bu
natija boshga metodlardan yuqoriroq bo‘lib, bu metodni xotira-fikrlash asosida
samarali ekani bilan izohlash mumkin. Ushbu metodni qo‘llagan o‘quvchilar 20 kun
o‘tgach ham o‘rganilgan so‘zlarning 78% ini eslab qolganlar. Bu, Ebbinghausning
“unutish egri chizig‘l” nazariyasiga asoslangan spaced repetition metodining ilmiy
asoslanganligi va amaliy samaradorligini tasdiglaydi.

2. Kontekstual metod natijalari: So‘zlarni real matnlar ichida o‘rgangan guruhda
82% samaradorlik kuzatildi. Bu metod, aynigsa, so‘zlarning ma’no, tuzilma va uslubiy
kontekstda o‘zlashtirilishiga xizmat qildi. O‘quvchilar nafaqat yod olib, balki ularni
gaplar ichida to‘g‘ri ishlata olish qobiliyatiga ham ega bo‘lishdi. Shuningdek, kontekst
asosida o‘rgatilgan o‘quvchilarning og‘zaki va yozma ifoda qilish salohiyati 1.4
barobar oshganligi qayd etildi.

3. Vizual va audiovizual metodlar samarasi: Rasmlar, videolar va animatsiyalar
orqali so‘z o‘rgangan ishtirokchilarning eslab qolish ko‘rsatkichi 74% ni tashkil etdi.
Dual Coding Theory asosida, vizual va verbal kanallarning birgalikda ishlashi
o‘quvchida kuchli assotsiatsiyalar shakllantirgan. Bu metod ayniqgsa, vizual tarzda
o‘rganishga moyil bo‘lgan o‘quvchilar uchun yuqori natija bergan.

4. Lug‘at daftari bilan ishlash natijalari: An’anaviy lug‘at daftari bilan ishlagan
o‘quvchilarning samaradorlik darajasi 68% ni tashkil etdi. Bu metodda o‘quvchilar
so‘zlarni yodlashda muvaffaqiyatga erishgan bo‘lsalar-da, ularni amaliy nutqda
qo‘llashda qiyinchiliklar kuzatildi. Shuningdek, bu metod ko‘proq yozma
ko‘nikmalarga ega bo‘lgan, o‘zini intizomli nazorat qila oladigan o‘quvchilar uchun
mos ekani aniqlangan.

5. Gamifikatsiyalashgan (o‘yinsimon) metodlar natijalari: Kahoot, Wordwall,
Quizizz kabi o‘yinli platformalar orqali o‘qitilgan guruhda 70% darajada so‘z eslab
golish kuzatildi. O‘yinli metodlar yuqori motivatsiya uyg‘otgani, darslarga qiziqishni
oshirganiga qaramay, akademik murakkab so‘zlar uchun cheklovli bo‘lib chiggan. Bu
metod aynigsa yosh o‘quvchilar va boshlang‘ich darajadagi o‘rganuvchilar uchun
foydali bo‘lgan.

Tahliliy umumlashtirish:

Metod nomi Eslab qolish Kontekstda Motivatsiya Qamrov
(%) qo‘llash darajasi
Takrorlash oraliglari 86% Yugori O‘rta Keng
Kontekstual metod 82% Juda yuqori O‘rta Yugqori
Vizual va audiovizual 74% O‘rta Yugori Yugori
Gamifikatsiya 70% O‘rta Juda Chegaralangan
(o‘yinsimon) yugor i
Lug‘at daftari 68% Past Past Nisbatan past

Ushbu natijalar shuni ko‘rsatadiki, takrorlash oraliglari va kontekst asosida
o‘rganish metodlari xalqaro miqyosda eng samarali yondashuvlardan biri bo‘lib,
ularning ilmiy asoslari va uzoq muddatli natijalari bu metodlarni boshqa usullardan
ustun qo‘yadi. Aynigsa, interfaol texnologiyalardan foydalangan holda takrorlash
metodi yangi davr til o‘rganish muhitida keng imkoniyatlar yaratmoqda.

IV. XULOSA

Ushbu tadqiqot natijalari shuni ko‘rsatadiki, ingliz tilini o‘rganishda lug‘at
boyligini oshirishga garatilgan xalqaro metodlar o‘zaro farqli didaktik yondashuvlarga
ega bo‘lib, ularning samaradorligi o‘quvchilarning psixologik xususiyatlari,
motivatsiyasi va ta’lim usuliga bo‘lgan moslashuviga bog‘liq. Olib borilgan
eksperimental tajriba asosida quyidagi asosiy ilmiy xulosalarga kelindi:

1. Takrorlash oraliglari (Spaced Repetition) asosidagi metod eng yuqori —
86% samaradorlik ko‘rsatgani bilan boshqgalardan ustun ekani isbotlandi. Ushbu
metodda bilimning uzoq muddatli xotirada saqlanishi va so‘zlarni unutilmasdan
ishlatish darajasi yuqori bo‘ldi. Bu wusul zamonaviy texnologiyalar bilan
uyg‘unlashtirilganda o‘z natijasini yanada kuchaytiradi.

2. Kontekstual o‘rganish metodi esa 82% ko‘rsatkich bilan samaradorlikda
ikkinchi o‘rinda turadi. Aynigsa, o‘quvchilarning nutqiy faoliyatini rivojlantirish va
yangi so‘zlarni real hayotiy vaziyatlarda ishlatishni o‘rganish borasida bu metod
muhim rol o‘ynaydi.

3. Vizual va audiovizual yondashuvlar o‘quvchilarning ko‘rish va eshitish
orqgali so‘zlarni qamrab olish qobiliyatini oshiradi. Bu metod aynigsa boshlang‘ich
bosqichda bo‘lgan va vizual o‘rganishga moyil o‘quvchilar uchun tavsiya etiladi.

4. Gamifikatsiyalashgan metodlar o‘quvchilarni darsga jalb qilish va
ularning ta’lim jarayoniga qiziqishini kuchaytirishda muhim ahamiyatga ega. Ammo
bu metod murakkab va abstrakt lug‘at o‘zlashtirishda yetarli natija bermasligi mumkin.

5. Arn’anaviy lug‘at daftari tutish metodi esa eng past — 68% natijani
ko‘rsatdi. Bu usul o‘quvchidan mustagqillik, tartib-intizom va doimiy nazoratni talab

giladi, lekin zamonaviy yondashuvlar bilan solishtirganda kamroq samarali
hisoblanadi.

Yakuniy tahlillar shuni anglatadiki, ingliz tilini o‘rganishda kontekstual
yondashuv va takrorlash oraliglari metodlari nafagat xalqaro miqyosda eng tan olingan,
balki o‘quvchilarning faol ishtirokini va so‘z boyligini oshirishda aniq ustunlikka ega
metodlardir. Kelajakdagi til o‘rganish strategiyalarida aynan shu metodlar asosiy o‘rin
tutishi, shuningdek, ularni texnologik ilovalar bilan uyg‘unlashtirish — ta’lim
samaradorligini yanada oshirishga xizmat qiladi.

